

























	00天開壽域南極圖　冊
	01天開壽域。惠風應律。瑞藹長春。壽域正啟。氣縈紫宸。頌申南極。遙指北辰。木公駕鹿。來慶一人。
	02靈寶上清。高高無極。氣化之先。運行不息。宗教繇傳。至簡至靜。炳然雲天。會同有繹。億萬斯年。
	03金闕玉清。紫極肅穆。相維僊均。陶鈞一氣。化育群倫。莫不嚮往。道高無垠。鳳皇儀舞。於變風淳。
	04道德泰清。柏林趺坐。紫炁浮天。函谷至止。授經五千。道先天地。東訓西傳。含光默默。永劫綿綿。
	05紫微天宮。巍巍端拱。萬葉昌期。仗簇丹陛。群工師師。建其有極。治以無為。天地交泰。樂逢此時。
	06南山永壽。南山聳翠。五老相羊。甲子無筭。歲時久長。柏林挺秀。白鶴回翔。互樂投矢。壺中起祥。
	07西池曲宴。嶙峋三島。曲奏霓裳。銀漢降節。綺筵迺張。桃餐度索。麟脯鴦槳。頌調玉燭。萬壽無疆。
	08蓬島七正。羽化通籍。蹁躚上翀。欲聞姓氏。碧落班中。環侍玉宇。去來閬風。丸傳駐景。壽國純忠。
	09高岡九曜。雲標月窟。斗緯星纏。際此至治。為章於天。瑤空祥降。俯視山川。有時叶應。金甌萬年。
	10八僊齊慶。群仙咸集。縹緲蓬瀛。閶闔初啟。金莖露呈。十千寶籙。歷歷長生。一人有慶。彼歌此賡。
	11天后安瀾。五雲煥彩。海不揚波。來輦容與。望之嵯峨。百神效績。萬寶星羅。清晏相樂。興歌太和。
	12五岳聯鑣。崧高維嶽。封表一州。華岳恆岱。暨衡之崷。潛孚望秩。莫不懷柔。飄颻並轡。百祿是遒。

